К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаын биаруӧн помӧдз могмӧдігӧн биару вылын уджалысь оборудование да капитальнӧя стрӧитан объектъяс 
биару юклан везъяс дорӧ йитӧм (технологическӧя йитӧм) серти мероприятиеяс збыльмӧдӧм серти льготнӧй категория гражданалы биару вылын уджалысь оборудование ньӧбӧм да сувтӧдӧм, 
налӧн му участокъяслӧн мудоръясын уджъяс нуӧдӧм вылӧ 
субсидияяс сетан пӧрадок да условиеяс вынсьӧдӧм йылысь
2024 воын Россия Федерацияса субъектъяслӧн сьӧмкудъясӧ биару вылын уджалысь оборудование ньӧбӧм да сувтӧдӧм вылӧ, социальнӧя биаруӧн могмӧдігӧн (биаруӧн помӧдз могмӧдігӧн) уджъяс нуӧдӧм вылӧ льготнӧй категория гражданалы субсидияяс сетӧм серти рӧскодсӧ ӧтув сьӧмӧн могмӧдӧм вылӧ федеральнӧй сьӧмкудйысь субсидияяс сетан да юклан правилӧяс серти («Энергетика сӧвмӧдӧм» Россия Федерацияса канму уджтас дорӧ 37 №-а содтӧд, мый вынсьӧдӧма «Энергетика сӧвмӧдӧм» Россия Федерацияса канму уджтас вынсьӧдӧм йылысь» Россия Федерацияса Веськӧдлан котырлӧн 2014 во косму тӧлысь 15 лунся 321 №-а шуӧмӧн) Коми Республикаса Веськӧдлан котыр шуис:
1. Вынсьӧдны Коми Республикаын биаруӧн помӧдз могмӧдігӧн биару вылын уджалысь оборудование да капитальнӧя стрӧитан объектъяс биару юклан везъяс дорӧ йитӧм (технологическӧя йитӧм) серти мероприятиеяс збыльмӧдӧм серти льготнӧй категория гражданалы биару вылын уджалысь оборудование ньӧбӧм да сувтӧдӧм, налӧн му участокъяслӧн мудоръясын уджъяс нуӧдӧм вылӧ субсидияяс сетан пӧрадоксӧ да условиеяссӧ содтӧд серти.
2. Индыны Коми Республикаса удж, уджӧн могмӧдан да социальнӧя доръян министерствоӧс Коми Республикаса канму сьӧмкуд учреждениеясӧн – олысьясӧс социальнӧя доръян ӧтувъя шӧринъясӧн Коми Республикаын биаруӧн помӧдз могмӧдігӧн биару вылын уджалысь оборудование да капитальнӧя стрӧитан объектъяс биару юклан везъяс дорӧ йитӧм (технологическӧя йитӧм) серти мероприятиеяс збыльмӧдӧм серти льготнӧй категория гражданалы биару вылын уджалысь оборудование ньӧбӧм да сувтӧдӧм, налӧн му участокъяслӧн мудоръясын уджъяс нуӧдӧм вылӧ субсидияяс мынтӧмсӧ котыртӧм серти Коми Республикаса уполномочитӧм олӧмӧ пӧртысь власьт органӧн.
3. Урчитны, мый федеральнӧй сьӧмкудйысь Коми Республикаса республиканскӧй сьӧмкудйӧ биару вылын уджалысь оборудование ньӧбӧм да сувтӧдӧм вылӧ, социальнӧя биаруӧн помӧдз могмӧдігӧн (биаруӧн помӧдз могмӧдӧм) уджъяс нуӧдӧм вылӧ льготнӧй категория гражданалы субсидияяс сетӧм серти рӧскод ӧтув сьӧмӧн могмӧдӧм вылӧ субсидия сетан бӧртасыс «Торъя йӧз да биару юклан организацияяс костын йитӧм йылысь кырымалӧм сёрнитчӧмъяслӧн лыд» – 2024 воын 4 сёрнитчӧм значениеӧн.
4. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                    Э. Ахмеева
Сыктывкар
2024 во косму тӧлысь 2 лун 
159 №
ВЫНСЬӦДӦМА
Коми Республикаса Веськӧдлан котырлӧн
2024 во косму тӧлысь 2 лунся 159 №-а шуӧмӧн
(содтӧд)
Коми Республикаын биаруӧн помӧдз могмӧдігӧн 
биару вылын уджалысь оборудование да капитальнӧя стрӧитан объектъяс биару юклан везъяс дорӧ йитӧм (технологическӧя йитӧм) серти мероприятиеяс збыльмӧдӧм серти льготнӧй категория гражданалы 
биару вылын уджалысь оборудование ньӧбӧм да сувтӧдӧм, 
налӧн му участокъяслӧн мудоръясын уджъяс нуӧдӧм вылӧ 
субсидияяс сетан
ПӦРАДОК ДА УСЛОВИЕЯС
І. Панас
1. Тайӧ Пӧрадокыс да условиеясыс ладмӧдӧны юалӧмъяс, кутшӧмъяс йитчӧмаӧсь Коми Республикаын биаруӧн помӧдз могмӧдігӧн биару вылын уджалысь оборудование да капитальнӧя стрӧитан объектъяс биару юклан везъяс дорӧ йитӧм (технологическӧя йитӧм) серти мероприятиеяс збыльмӧдӧм серти льготнӧй категория гражданалы биару вылын уджалысь оборудование ньӧбӧм да сувтӧдӧм да налӧн му участокъяслӧн мудоръясын уджъяс нуӧдӧм вылӧ субсидияяс сетӧмкӧд (водзӧ – субсидияяс).
2. Кыввежӧртасъясӧн, кутшӧмъясӧн вӧдитчӧны тайӧ Пӧрадокын да условиеясын, вӧдитчӧны вежӧртасъясын, кутшӧмъясӧс урчитӧма 2024 воын федеральнӧй сьӧмкудйысь Россия Федерацияса субъектъяслӧн сьӧмкудъясӧ биару вылын уджалысь оборудование ньӧбӧм да сувтӧдӧм вылӧ, социальнӧя биаруӧн могмӧдігӧн (биаруӧн помӧдз могмӧдігӧн) уджъяс нуӧдӧм вылӧ льготнӧй категория гражданалы субсидияяс сетӧм серти рӧскодсӧ ӧтув сьӧмӧн могмӧдӧм вылӧ субсидияяс сетан да юклан правилӧясӧн («Энергетика сӧвмӧдӧм» Россия Федерацияса канму уджтас дорӧ 37 №-а содтӧд, мый вынсьӧдӧма «Энергетика сӧвмӧдӧм» Россия Федерацияса канму уджтас вынсьӧдӧм йылысь» Россия Федерацияса Веськӧдлан котырлӧн 2014 во косму тӧлысь 15 лунся 321 №-а шуӧмӧн) (водзӧ – Субсидияяс сетан правилӧяс).
3. Субсидияяссӧ сетӧны льготнӧй категория гражданалы (водзӧ лӧсялӧмӧн – граждана, торъя йӧз) – гражданалы, кодъяс лыддьысьӧны Айму вӧсна Ыджыд тышса ветеранъясӧн, боевӧй действиеясса ветеранъясӧн, Айму вӧсна Ыджыд тышса да боевӧй действиеясса вермытӧмъясӧн (водзӧ – тышса вермытӧмъяс), тышса пӧгибнитӧм (кувсьӧм) вермытӧмъяслӧн, Айму вӧсна Ыджыд тышын участвуйтысьяслӧн, боевӧй действиеясса ветеранъяслӧн семьяясӧ пырысьясӧн, торъя военнӧй операцияын участвуйтысьяслӧн да налӧн семьяясӧ пырысьясӧн, медводдза группаа вермытӧмъясӧн да йӧзӧн, кодъяс видзӧны вермытӧм челядьӧс, а сідзжӧ уна челядя семьяясӧн да гӧля олысь гражданаӧн, на лыдын челядя гӧля олысь семьяясӧн, кодъяс кырымалӧмаӧсь биаруӧн помӧдз могмӧдӧм серти йитӧм йылысь сёрнитчӧм либӧ биаруӧн помӧдз могмӧдӧм серти йитӧм йылысь 2023 вося ӧшым тӧлысь 31 лунӧдз (бӧръясӧ пыртӧмӧн) кырымалӧм сёрнитчӧм дорӧ содтӧд артмӧдчӧм, кутшӧмъяс Биару вылын уджалысь оборудование да капитальнӧя стрӧитан объектъяс биару юклан везъяс дорӧ йитан (технологическӧя йитан) правилӧяслӧн 12 пункт серти, кутшӧмъясӧс вынсьӧдӧма «Биару вылын уджалысь оборудование да капитальнӧя стрӧитан объектъяс биару юклан везъяс дорӧ йитан (технологическӧя йитан) правилӧяс вынсьӧдӧм йылысь да Россия Федерацияса Веськӧдлан котырлысь ӧткымын акт вынтӧмӧн лыддьӧм йылысь» Россия Федерацияса Веськӧдлан котырлӧн 2021 во кӧч тӧлысь 13 лунся 1547 №-а шуӧмӧн, урчитӧны гражданинлӧн му участоклӧн мудоръясын йитӧм (технологическӧя йитӧм) серти, да (либӧ) биаруӧн вӧдитчан везсӧ проектируйтӧм серти, да (либӧ) му участоклӧн мудоръяссянь капитальнӧя стрӧитан объектӧдз биару провод стрӧитӧм серти, да (либӧ) биару вылын уджалысь оборудование сувтӧдӧм серти, да (либӧ) капитальнӧя стрӧитан объектлысь пытшкӧсса биару провод стрӧитӧм либӧ выльмӧдӧм серти, да (либӧ) биару серти учёт нуӧдан прибор сувтӧдӧм серти, да (либӧ) биару вылын уджалысь оборудование вайӧм серти, да (либӧ) биару серти учёт нуӧдан прибор вайӧм серти мероприятиеяс збыльмӧдӧмсӧ (водзӧ – Сёрнитчӧм, Йитан правилӧяс).
ІІ. Субсидия мындасӧ индан пӧрадок
4. Субсидия босьтӧм вылӧ инӧдыс эм Россия Федерацияса гражданалӧн, кодъяс Коми Республика мутасын киын кутӧны керка да сы гӧгӧрса йӧрсӧ эмбуралан инӧд (пайӧ босьтӧмӧн либӧ ӧтувъя эмбурӧ пыртӧмӧн) либӧ оланпасӧн урчитӧм мукӧд инӧд серти, кӧні збыльмӧдӧны йитӧмсӧ, да кырымалӧмаӧсь биару юклан организациякӧд Сёрнитчӧм.
5. Субсидиясӧ сетӧны ӧти керка да сы гӧгӧрса йӧр серти ӧтчыдысь тайӧ Пӧрадоклӧн да условиеяслӧн 3 пунктын индӧм категорияяс лыдысь  гражданалы 3 во чӧжӧн ӧтчыдысь оз унджык.
6. Сэк, кор некымын торъя мортлӧн эм ӧти керка да сы гӧгӧрса йӧр серти субсидия босьтӧм вылӧ инӧдыс, субсидиясӧ сетӧны татшӧм гражданаяс лыдысь медводдзаӧн шыӧдчысьыслы.
7. Сэк, кор гражданинӧс пырӧ тайӧ Пӧрадоклӧн да условиеяслӧн 3 пунктын индӧм некымын категорияӧ, субсидиясӧ сетӧм вылӧ инӧдсӧ сетӧны на лыдысь ӧти серти гражданинӧн бӧрйӧм серти.
8. Субсидиялысь мындасӧ индӧны сы мындаын, мый ӧтмында биаруӧн помӧдз могмӧдігӧн биару вылын уджалысь оборудование да капитальнӧя стрӧитан объектъяс биару юклан везъяс дорӧ йитӧм (технологическӧя йитӧм) серти мероприятиеяс збыльмӧдӧм серти биару вылын уджалысь оборудование ньӧбӧм да сувтӧдӧм вылӧ, налӧн му участокъяслӧн мудоръясын уджъяс нуӧдӧм вылӧ гражданинлӧн ӧтувъя рӧскодкӧд, кутшӧмъясӧс урчитӧма татшӧм мортӧн кырымалӧм Сёрнитчӧмын, но ӧти керка да сы гӧгӧрса йӧр серти ӧтчыдысь 100 000 шайтысь абу унджык.
Му участокъяслӧн мудоръясын индӧм ӧтувъя рӧскод лыдӧ пыртӧны татшӧм мероприятиеяс збыльмӧдӧм вылӧ рӧскод:
биаруӧн вӧдитчан везсӧ проектируйтӧм, инженерно-геодезическӧй туялӧмъяс нуӧдӧм, проектнӧй документация да уджалан документация дасьтӧм, орчча коммуникацияяс киын кутысьяскӧд биаруӧн вӧдитчан везлысь объектъяс нюжӧдӧмсӧ сӧгласуйтӧм вылӧ рӧскодсӧ пыртӧмӧн (коланлун дырйи);
биаруӧн вӧдитчан вез вылын стрӧитчан да монтируйтан уджъяс збыльмӧдӧм, биаруӧн вӧдитчан везлысь (биару проводлысь) линейнӧй юкӧн стрӧитӧм, биару редуцируйтан пунктъяс да сімӧмысь электрохимическӧя доръян устройствояс стрӧитӧм, биаруӧн вӧдитчан вез вылын биару сетӧмсӧ дугӧдан устройствояс, фитингъяс да мукӧд устройство да сооружение сувтӧдӧм, капитальнӧя стрӧитан объект вылын пытшкӧсса биару провод нюжӧдӧм, биару проводъяс мавтӧм, биару проводъяс да биару вылын уджалысь оборудование пыр сынӧдсӧ лэдзӧм, йиджтӧмлун вылӧ биару проводсӧ видлалӧм, пусконаладочнӧй уджъяс вӧчӧм, биару проводын контрольнӧй опрессовка нуӧдӧм вылӧ рӧскод пыртӧмӧн.
Биаруӧн вӧдитчан оборудование лыдӧ, кутшӧмӧс ньӧбӧм да сувтӧдӧм вылӧ ӧтувъя рӧскодсӧ вермӧны компенсируйтны субсидия сьӧм тшӧт весьтӧ, пырӧ биару вылын уджалысь оборудование, кутшӧмӧс вӧчӧма Россия Федерация мутасын эскӧдан муртӧсъяс да пӧрадок серти, кутшӧмъясӧс урчитӧма «Россия Федерация мутасын промышленнӧй продукция вӧчӧмсӧ эскӧдӧм йылысь» Россия Федерацияса Веськӧдлан котырлӧн 2015 во сора тӧлысь 17 лунся 719 №-а шуӧмӧн, сы лыдын:
пӧрт (кык контура либӧ ӧти контура джоджӧ пуктан биару пӧрт, кык контура либӧ ӧти контура стенӧ ӧшӧдан биару пӧрт);
биаруӧн ва шонтан;
биару плита, пусян биару панель;
биару счётчик (биару серти учёт нуӧдан прибор);
колонка (либӧ косвеннӧя шонтан бойлер);
биару петӧм бӧрся контроль нуӧдан система;
керкаясын да сы гӧгӧрса йӧрын сувтӧдны позяна мукӧд оборудование, мый уджалӧ природнӧй биару вылын да мый колӧ керкаяс да сы гӧгӧрса йӧрсӧ ломтӧм (шоныдӧн могмӧдӧм) да сёян-юан дасьтӧм вылӧ.
9. Торъя йӧзлысь ӧтувъя рӧскод мындасӧ индӧны Сёрнитчӧмын индӧм тӧдмӧгъяс подув вылын Йитан правилӧяслысь 13 пунктсӧ тӧд вылӧ босьтӧмӧн.
10. Сэк, кор ӧтувъя рӧскод мындаыс унджык субсидиялӧн медпозяна мындаысь, субсидиясӧ сетӧны медпозяна мындаын, та дырйи гражданин мынтӧ ӧтувъя рӧскод мында да сетӧм субсидия костын коляссӧ аслас сьӧм тшӧт весьтӧ пӧрадокын да кадколастъясӧ, кутшӧмъясӧс урчитӧма Сёрнитчӧмӧн.
Сэк, кор ӧтувъя рӧскод мындаыс лоис этшаджык субсидиялӧн урчитӧм медпозяна мындаысь, субсидиясӧ сетӧны Сёрнитчӧмын индӧм ӧтувъя рӧскод мындаын, та дырйи субсидиялӧн медпозяна мында да гражданинлы збыльысь сетӧм субсидия костын коляссӧ кутшӧм-либӧ ногӧн оз компенсируйтны (сьӧмсӧ оз мынтыны, а сідзжӧ оз вӧдитчыны мукӧд сикас компенсацияӧн).
Субсидия босьтӧм могысь кутшӧм-либӧ рӧскодсӧ ӧтувъя рӧскод лыдӧ, мый арталӧны сылысь сылысь мындасӧ индігӧн, пыртны оз позь.
11. Субсидияяс сетӧм вылӧ рӧскодыс лоӧ Коми Республикалӧн рӧскод кӧсйысьӧмъясӧн, найӧ торъя могаӧсь да найӧс видзӧны федеральнӧй сьӧмкудйысь ӧтув сьӧмӧн могмӧдан условиеяс вылын.
12. Субсидия сетӧм вылӧ сьӧмсӧ урчитӧны Коми Республикаса республиканскӧй сьӧмкудйын.
13. Субсидияяс сетӧм вылӧ рӧскодсӧ сьӧмӧн могмӧдӧны Федеральнӧй казначействолӧн Коми Республикаын веськӧдланін пыр.
ІІІ. Торъя мортлы субсидия сетан пӧрадок да кадколастъяс
14. Субсидияясыс торъя могаӧсь да гражданалы найӧс сетӧны  веськыда биару юклан организацияӧн гражданинӧн дон мынтӧм тшӧт весьтӧ сьӧмсӧ веськӧдӧм пӧрадокын да кадколастъяссӧ, кутшӧмъясӧс урчитӧма Биаруӧн помӧдз могмӧдӧм серти биару вылын уджалысь оборудование биару юклан вез дорӧ йитӧм (технологическӧя йитӧм) йылысь сёрнитчӧмлӧн типӧвӧй формаса 13 пунктӧн (Йитан правилӧяс дорӧ 8 №-а содтӧд).
Мукӧд медшӧр мог вылӧ субсидиясӧ видзны оз позь.
15. Субсидиясӧ индӧ да мынтӧ Коми Республикаса канму сьӧмкуд учреждение – олысьясӧс социальнӧя доръян ӧтувъя шӧрин (водзӧ – Шӧрин).
16. Субсидия индӧм да мынтӧм могысь гражданин (морт, коді лоӧ Россия Федерацияса оланпастэчас серти сійӧс петкӧдлысьӧн) (водзӧ – шыӧдчысь) сетӧ Шӧринӧ либӧ Коми Республика мутасын меститчысь канму да муниципальнӧй услугаяс сетан уна мога шӧринӧ (водзӧ – УМШ) субсидия сетӧм йылысь заявление, кытчӧ сы лыдын пыртӧма торъя мортлысь субсидияяссӧ позьӧ видзны сӧмын Субсидияяс сетан правилӧяслӧн 1 пунктӧн урчитӧм медшӧр могъяс вылӧ видзан кывкутана мог йылысь положение, торъя мортлӧн Коми Республикаса уполномочитӧм олӧмӧ пӧртысь власьт органӧн сы серти субсидия сетан пӧрадокӧ, медшӧр могъясӧ да условиеясӧ кутчысьӧм серти прӧверкаяс нуӧдӧм вылӧ сӧгласлун, а сідзжӧ торъя мортлы субсидия сетӧмсӧ дугӧдан подувъясӧн да торъя мортӧн субсидия бергӧдӧм вылӧ подувъясӧн тӧдмасьӧм йылысь положение, кытчӧ пыртӧма торъя мортӧн субсидиясӧ абу торъя мог вылӧ видзӧм, йитӧм йылысь сёрнитчӧмсӧ дугӧдӧм, заявление сетан лунсянь Коми Республикаса уполномочитӧм олӧмӧ пӧртысь власьт органӧн сійӧс сетӧм вылӧ инӧдсӧ урчитӧм йылысь помшуӧм примитан лунӧдз периодӧ субсидия сетӧм вылӧ инӧдсӧ воштӧм, заявление сетігӧн абу збыль тӧдмӧгъяс да документъяс сетӧм, тайӧ Пӧрадок да условиеяс дорӧ содтӧдын индӧм форма серти (водзӧ – заявление) да татшӧм документъяс:
1) гражданинӧс эскӧдысь документ (сэк, кор гражданин нимсянь уджалӧ морт, коді лоӧ Россия Федерацияса оланпастэчас серти сійӧс петкӧдлысьӧн, содтӧд сетӧны петкӧдлысьӧс эскӧдысь документ да лӧсялана уджмогъяссӧ эскӧдысь документ);
2) урчитӧм пӧрадокын Сёрнитчӧмлысь эскӧдӧм копия;
3) кагалӧн чужӧм йылысь эскӧдангижӧд, кутшӧмӧс сетӧма суйӧрсайса канмулӧн компетентнӧй органӧн, да роч кыв вылӧ сылӧн нотариальнӧя эскӧдӧм вуджӧдӧм – сэк, кор кагаыс (челядьыс) чужӧма (чужӧмаӧсь) суйӧрсайса канмулӧн мутасын (уна челядя семьяяслы, вермытӧм челядьӧс видзысь йӧзлы);
4) документ, мый эскӧдӧ Айму вӧсна Ыджыд тышса ветеранлысь, боевӧй действиеясса ветеранлысь, Айму вӧсна Ыджыд тышса вермытӧмлысь, боевӧй действиеясса вермытӧмлысь, Айму вӧсна Ыджыд тышса пӧгибнитӧм (кувсьӧм) вермытӧмлӧн да боевӧй действиеясса вермытӧмлӧн семьяӧ пырысьлысь; Айму вӧсна Ыджыд тышын участвуйтысьлысь, боевӧй действиеясса ветеранлысь статуссӧ – урчитӧм образеца эскӧданпас, мый сетӧ социальнӧя отсалан мераяс вылӧ инӧд;
5) уна челядя семьялӧн эскӧданпас, кутшӧмӧс сетӧма оланпастэчасӧн урчитӧм пӧрадокын;
6) гӧтрасьӧм йылысь эскӧдангижӧд, кутшӧмӧс сетӧма суйӧрсайса канмулӧн компетентнӧй органӧн, да роч кыв вылӧ сылӧн нотариальнӧя эскӧдӧм  вуджӧдӧм – сэк, кор гӧтрасьӧма суйӧрсайса канмулӧн мутасын (торъя военнӧй операцияын участвуйтысьлӧн семьяӧ пырысьлы);
7) документъяс, кутшӧмъяс эскӧдӧны гражданинлысь торъя военнӧй операцияын участвуйтӧмсӧ (торъя военнӧй операцияын участвуйтысьлы да сылӧн семьяӧ пырысьлы).
17. Шыӧдчысь вермӧ сетны:
1) челядьлӧн чужӧм йылысь эскӧдангижӧдъяс, суйӧрсайса канмулӧн компетентнӧй органъясӧн сетӧмаяс кындзи (уна челядя семьяяслы, вермытӧм челядьӧс видзысь йӧзлы);
2) медико-социальнӧй экспертиза нуӧдысь федеральнӧй канму учреждениеясӧн сетан документъясысь тӧдмӧгъяс, кутшӧмъяс эскӧдӧны, мый гражданинлӧн эм 1 группаа вермытӧмлун (медводдза группаа вермытӧмъяслы);
3) документъяс (тӧдмӧгъяс), кутшӧмъяс эскӧдӧны тӧрасьӧм да (либӧ) тӧждысьӧм урчитӧмсӧ (вермытӧм челядьӧс видзысь йӧзлы);
4)  медико-социальнӧй экспертиза нуӧдысь федеральнӧй канму учреждениеясӧн сетан документ (тӧдмӧгъяс), кутшӧм эскӧдӧны кагаӧс вермытӧмӧн шуӧмсӧ (вермытӧм челядьӧс видзысь йӧзлы);
5) гӧтрасьӧм йылысь эскӧдангижӧд (тӧдмӧгъяс), суйӧрсайса канмулӧн компетентнӧй органъясӧн сетӧмаяс кындзи (торъя военнӧй операцияын участвуйтысьлӧн семьяӧ пырысьлы);
6) семьялы либӧ ӧткӧн олысь гражданинлы канмусянь социальнӧй отсӧг сетӧм йылысь тӧдмӧгъяс (гӧля олысь гражданалы, сы лыдын челядя гӧля олысь семьяяслы).
Шыӧдчысь кывкутӧ заявлениеын индӧм тӧдмӧгъяслӧн да сетӧм документъясын индӧм тӧдмӧгъяслӧн збыльлун вӧсна.
18. Субсидия индӧм да мынтӧм могысь сетӧны тайӧ Пӧрадоклӧн да условиеяслӧн 16 да 17 пунктъясын индӧм документъяслысь подлинникъяс (сэк, кор тайӧ Пӧрадоклӧн да условиеяслӧн 17 пунктын индӧм документъяссӧ сетӧма шыӧдчысьлӧн кӧсйӧм серти).
Сэк, кор тайӧ Пӧрадоклӧн да условиеяслӧн 16 да 17 пунктъясын индӧм документъяссӧ (сэк, кор тайӧ Пӧрадоклӧн да условиеяслӧн 17 пунктын индӧм документъяссӧ сетӧма шыӧдчысьлӧн кӧсйӧм серти) сетӧма ачыс шыӧдчысьыс, индӧм документъяссӧ пасйӧ Шӧрин либӧ УМШ шыӧдчысьӧн найӧс сетан лунӧ.
Сетӧм документъяслысь копияяссӧ дасьтӧ Шӧрин либӧ УМШ да найӧс эскӧдӧ Шӧринса либӧ УМШ уполномочитӧм специалист документъяс сетан лунӧ.
Шыӧдчысьлы тайӧ Пӧрадоклӧн да условиеяслӧн 16 да 17 пунктъясын индӧм документъяс сетан лунӧ (сэк, кор тайӧ Пӧрадоклӧн да условиеяслӧн 17 пунктын индӧм документъяссӧ сетӧма шыӧдчысьлӧн кӧсйӧм серти) бӧр сетӧны документъяслысь подлинникъяссӧ да Шӧринса либӧ УМШ уполномочитӧм специалист сетӧ документъяс босьтӧм йылысь гижсьӧгсӧ налысь лыддьӧгсӧ да найӧс сетан кадпассӧ индӧмӧн.
Сэк, кор Шӧринӧ ыстӧны тайӧ Пӧрадоклӧн да условиеяслӧн 16 да 17 пунктъясын индӧм документъяссӧ (сэк, кор тайӧ Пӧрадоклӧн да условиеяслӧн 17 пунктын индӧм документъяссӧ сетӧма шыӧдчысьлӧн кӧсйӧм серти) пошта пыр мӧдӧдӧмӧн, документъяслысь подлинникъяссӧ оз ыстыны, содтан документъяслӧн копияяслысь стӧчлунсӧ эскӧдӧны да заявлениеын кырымпаслысь збыльлунсӧ эскӧдӧны федеральнӧй оланпастэчасӧн урчитӧм пӧрадокын. Шӧринӧ документъяс сетан лунӧн лыддьыссьӧ Шӧринын найӧс пасъян лун. Шӧрин пасйӧ индӧм документъяссӧ Шӧринӧ налӧн воан лунӧ.
Документъяссӧ, кутшӧмъясӧс индӧма тайӧ Пӧрадоклӧн да условиеяслӧн 16 (16 пунктса 2 пунктулын индӧм документ кындзи) да 17 пунктъясын (сэк, кор тайӧ Пӧрадоклӧн да условиеяслӧн 17 пунктын индӧм документъяссӧ сетӧма шыӧдчысьлӧн кӧсйӧм серти), вермӧны сетны Шӧринӧ документъяслӧн электроннӧй образъясӧн, кутшӧмъясӧс эскӧдӧма электроннӧй кырымпасӧн, ӧтув вӧдитчан юӧртан да коммуникация везъясӧн, сы лыдын «Ӧтуввез» юӧртан да телекоммуникация везйӧн,  вӧдитчӧмӧн. Шӧринӧ документъяс сетан лунӧн лыддьыссьӧ Шӧринын найӧс пасъян лун. Шӧрин пасйӧ индӧм документъяссӧ Шӧринӧ налӧн воан лунӧ.
Шыӧдчысьлы документъяс сетан лунӧ веськыда приём дырйи сетӧны гижсьӧг документъяслысь лыддьӧгсӧ да найӧс примитан кадпассӧ индӧмӧн. Сэк, кор тайӧ Пӧрадоклӧн да условиеяслӧн 16 да 17 пунктъясын индӧм документъяссӧ (сэк, кор тайӧ Пӧрадоклӧн да условиеяслӧн 17 пунктын индӧм документъяссӧ сетӧма шыӧдчысьлӧн кӧсйӧм серти) ыстӧны пошта пыр мӧдӧдӧмӧн, гижсьӧг-уведомлениесӧ (заявлениелысь орӧдан юкӧнсӧ) документъяслысь лыддьӧгсӧ да найӧс примитан кадпассӧ индӧмӧн ыстӧны шыӧдчысьлы Шӧринын документъяс пасъян лунсянь 3 уджалан лун чӧжӧн заявлениеын индӧм ногӧн.
Сэк, кор шыӧдчысь сетӧма документъяссӧ УМШ, субсидия сетӧм вылӧ колана документъяс да тӧдмӧгъяс сетан пӧрадоксӧ да кадколастъяссӧ урчитӧны УМШ да Коми Республикаса удж, уджӧн могмӧдан да социальнӧя доръян министерство (водзӧ – Министерство) костын ӧтув уджалӧм йылысь артмӧдчӧмӧн.
19. Шӧрин тайӧ Пӧрадоклӧн да условиеяслӧн 16 да 17 пунктъясын (сэк, кор тайӧ Пӧрадоклӧн да условиеяслӧн 17 пунктын индӧм документъяссӧ сетӧма шыӧдчысьлӧн кӧсйӧм серти) индӧм заявлениесӧ да документъяссӧ сетан лунсянь 5 уджалан лун чӧжӧн видлалӧ найӧс да примитӧ субсидия сетӧм (субсидия сетӧмын ӧткажитӧм) йылысь помшуӧм (тайӧ Пӧрадоклӧн да условиеяслӧн 21 пунктӧн урчитӧм аслыспӧлӧслунъяссӧ тӧд вылӧ босьтӧмӧн).
20. Субсидия сетӧмын ӧткажитӧм йылысь помшуӧм примитан подувъясыс сыын, мый:
1) абуӧсь тайӧ Пӧрадоклӧн да условиеяслӧн 16 пунктын индӧм документъясыс да тӧдмӧгъясыс;
2) граждана оз лӧсявны муртӧсъяслы, кодъяслӧн эм субсидия босьтӧм вылӧ инӧд, да тайӧ Пӧрадоклӧн да условиеяслӧн 3 пунктын индӧм условиеяслы;
3) сетӧма абу збыль тӧдмӧгъяс, кутшӧмъяс колӧны субсидия сетӧм могысь;
4) субсидия мынтан тӧлыссянь абу на кольӧма куим во.
Сэк, кор сетӧм документъясын эмӧсь ӧта-мӧдлы паныд мунысь тӧдмӧгъяс, да (либӧ) сэк, кор документъяслӧн сюрӧсыс да (либӧ) найӧс оформитӧмыс оз лӧсявны оланпастэчаслӧн корӧмъяслы, Шӧрин прӧверитӧ, лӧсялӧны-ӧ индӧм тӧдмӧгъясыс збыльлунлы, тайӧ Пӧрадоклӧн да условиеяслӧн 16 да 17 пунктъясын индӧм заявление да документъяс сетан лунсянь 1 уджалан лун чӧжӧн (сэк, кор тайӧ Пӧрадоклӧн да условиеяслӧн 17 пунктын индӧм документъяссӧ сетӧма шыӧдчысьлӧн кӧсйӧм серти) запросъяс органъясӧ да организацияясӧ ыстӧмӧн, кодъяслӧн эм колана юӧрыс. Та дырйи субсидия сетӧм (субсидия сетӧмын ӧткажитӧм) йылысь помшуӧм примитан кадколастыс, кутшӧмӧс индӧма тайӧ Пӧрадоклӧн да условиеяслӧн 19 пунктын, нюжӧдсьӧ Шӧринӧн кадколаст вылӧ, мыйта колӧ корана юӧр босьтӧм вылӧ, но 20 календарнӧй лунысь оз дырджык кежлӧ, мый йылысь юӧртӧны шыӧдчысьлы лӧсялана запрос (запросъяс) ыстан лунсянь 3 уджалан лун чӧжӧн гижӧм уведомление ыстӧмӧн.
Босьтӧм юӧр подув вылын, кутшӧм эскӧдӧ, мый сетӧм тӧдмӧгъясыс абу збыльӧсь, Шӧрин индӧм юӧр босьтан лунсянь 3 уджалан лун чӧжӧн примитӧ субсидия сетӧмын ӧткажитӧм йылысь помшуӧм. Босьтӧм юӧр подув вылын, кутшӧм эскӧдӧ, мый сетӧм тӧдмӧгъясыс збыльӧсь, Шӧрин индӧм юӧр босьтан лунсянь 3 уджалан лун чӧжӧн примитӧ субсидия сетӧм йылысь помшуӧм.
21. Субсидия сетӧм (субсидия сетӧмын ӧткажитӧм) йылысь помшуӧм примитан лунсянь 1 уджалан лун чӧжӧн Шӧрин юӧртӧ шыӧдчысьлы примитӧм помшуӧм йылысь заявлениеын индӧм ногӧн, тайӧ пунктса мӧд абзацын индӧм случай кындзи. Сэк, кор примитӧма субсидия сетӧмын ӧткажитӧм йылысь помшуӧм, гижӧны подувъяссӧ, кутшӧмъяс серти татшӧм помшуӧмсӧ вӧлі примитӧма.
Сэк, кор гражданин бӧрйӧма примитӧм помшуӧм йылысь юӧртанногсӧ Шӧринӧ либӧ УМШ веськыда шыӧдчӧмӧн, Шӧрин либӧ УМШ тайӧ Пӧрадоклӧн да условиеяслӧн 19 пунктын индӧм кадколаст кольӧм бӧрын юӧртӧны гражданинлы примитӧм помшуӧм йылысь сійӧ лунӧ, кор сійӧ ачыс шыӧдчӧ Шӧринӧ либӧ УМШ лӧсялӧмӧн.
Сэк, кор гражданин бӧрйӧма примитӧм помшуӧм йылысь юӧртанногсӧ УМШ аслас шыӧдчӧмӧн, Шӧрин сетӧ (ыстӧ) УМШ документъяс, кутшӧмъяс колӧны гражданинлы примитӧм помшуӧм йылысь юӧртӧм могысь, УМШ да Министерство костын ӧтув уджалӧм йылысь артмӧдчӧм серти.
Шыӧдчысьлӧн эм инӧд выль пӧв шыӧдчыны Шӧринӧ либӧ УМШ субсидия сетӧмла субсидия сетӧмын ӧткажитӧм вылӧ индӧм подувъяссӧ бырӧдӧм бӧрын, кутшӧмъясӧс урчитӧма тайӧ Пӧрадоклӧн да условиеяслӧн 20 пунктӧн.
22. Субсидиясӧ сетӧны тайӧ Пӧрадоклӧн да условиеяслӧн 19 пункт серти сійӧс сетӧм йылысь помшуӧм примитан лунсянь 5 уджалан лун чӧжӧн, но Сёрнитчӧмӧн урчитӧм мынтысян кадколастъясысь оз сёрджык кадколастъяссӧ тӧд вылӧ босьтӧмӧн, кутшӧмъясӧс урчитӧма Биаруӧн помӧдз могмӧдӧм серти биару вылын уджалысь оборудование биару юклан вез дорӧ йитӧм (технологическӧя йитӧм) йылысь сёрнитчӧмлӧн типӧвӧй формалӧн 13 пунктӧн (Йитан правилӧяс дорӧ 8 №-а содтӧд), либӧ мынтысян мӧд пӧрадок серти, кутшӧмӧс урчитӧмаӧсь Сёрнитчӧм серти сёрнитчысьяс.
23. Шӧрин быд шыӧдчысь серти, коді шыӧдчӧма субсидияла, лӧсьӧдӧ личнӧй делӧ, кытчӧ пыртӧны шыӧдчысьӧн сетӧм документъяссӧ, кутшӧмъяс колӧны субсидия сетӧм либӧ субсидия сетӧмын ӧткажитӧм вылӧ. Личнӧй делӧсӧ колӧ видзны вит воысь оз этшаджык.
ІV. Торъя мортӧн субсидия сьӧмсӧ бергӧдан пӧрадок да подувъяс 
24. Субсидияяс торъя мог вылӧ видзӧм бӧрся видзӧдӧны Россия Федерацияса оланпастэчас серти.
25. Субсидиялысь ӧтувъя мындасӧ, мый унджык мынтӧма биару юклан организацияӧн гражданинлӧн мыж вӧсна, тайӧ Пӧрадоклӧн да условиеяслӧн 26 пунктын индӧм случайясын гражданин бергӧдӧ ас кӧсйӧм серти. Сэк, кор гражданин ӧткажитчӧма ас кӧсйӧм серти бергӧдны ӧтувъя рӧскодсӧ, индӧм сьӧмсӧ бергӧдӧны Россия Федерацияса оланпастэчасӧн урчитӧм пӧрадокын.
26. Гражданинӧн субсидия бергӧдан подувъясӧн лоӧны:
заявление сетан лунсянь тайӧ Пӧрадоклӧн да условиеяслӧн 19 пунктӧн урчитӧм субсидия сетӧм йылысь помшуӧм примиттӧдз периодӧ субсидия сетӧм вылӧ инӧдсӧ воштӧм;
гражданинӧн субсидиясӧ абу торъя мог вылӧ видзӧм;
Сёрнитчӧмсӧ дугӧдӧм;
гражданинӧн абу збыль тӧдмӧгъяс да документъяс сетӧм.
27. Субсидия сьӧмсӧ сійӧс бергӧдігӧн перйӧны Коми Республикаса республиканскӧй сьӧмкудйӧ Россия Федерацияса оланпастэчас серти.
28. Сэк, кор эрдӧдӧма субсидия бергӧдӧм вылӧ подувъяссӧ, гражданинлы колӧ бергӧдны сьӧмсӧ Коми Республикаса республиканскӧй сьӧмкудйӧ канму услугаяс сетан шӧринлӧн лӧсялана корӧм, кӧні индӧма найӧс бергӧдан пӧрадоксӧ, гражданинӧн босьтан лунсянь сизим лун чӧжӧн.
29. Сэк, кор сьӧм бергӧдӧм йылысь корӧмсӧ индӧм кадколастӧ абу пӧртӧма олӧмӧ, найӧс перйӧны гражданинлысь ёрд пӧрадокын.
Коми Республикаын биаруӧн помӧдз могмӧдігӧн 
биару вылын уджалысь оборудование да капитальнӧя стрӧитан объектъяс 
биару юклан везъяс дорӧ йитӧм (технологическӧя йитӧм) серти
мероприятиеяс збыльмӧдӧм серти торъя категория гражданалы 
биару вылын уджалысь оборудование ньӧбӧм да сувтӧдӧм 
да налӧн му участокъяслӧн мудоръясын уджъяс нуӧдӧм вылӧ 
субсидияяс сетан пӧрадок да условиеяс дорӧ
СОДТӦД
 ___________ лунся ________________ №
	Заявление №: 
	«________________________________________________ 
олысьясӧс социальнӧя доръян ӧтувъя шӧрин» 
Коми Республикаса канму сьӧмкуд учреждение

	ЗАЯВЛЕНИЕ


	Кора сетны торъя категория гражданалы Коми Республикаын биаруӧн помӧдз могмӧдігӧн биару вылын уджалысь оборудование да капитальнӧя стрӧитан объектъяс биару юклан везъяс дорӧ йитӧм (технологическӧя йитӧм) серти мероприятиеяс збыльмӧдӧм серти биару вылын уджалысь оборудование ньӧбӧм да сувтӧдӧм да налӧн му участокъяслӧн мудоръясын уджъяс нуӧдӧм вылӧ субсидия татшӧм категория серти:
- Айму вӧсна Ыджыд тышса ветеранъяс;
- боевӧй действиеясса ветеранъяс;
- Айму вӧсна Ыджыд тышса вермытӧмъяс да боевӧй действиеясса вермытӧмъяс (водзӧ – тышса вермытӧмъяс);
- тышса пӧгибнитӧм (кувсьӧм) вермытӧмъяслӧн; Айму вӧсна Ыджыд тышын участвуйтысьяслӧн; боевӧй действиеясса ветеранъяслӧн семьяясӧ пырысьяс;
- торъя военнӧй операцияын участвуйтысьяс да налӧн семьяясӧ пырысьяс;
- медводдза группаа вермытӧмъяс;
- вермытӧм челядьӧс видзысь йӧз;
- уна челядя семьяяс;
- гӧля олысь граждана, сы лыдын челядя гӧля олысь семьяяс.
(коланасӧ визьнитны)


	Керка да сы гӧгӧрса йӧрсӧ, кутшӧм вылӧ менам эм

	

	Субсидиясӧ кора вуджӧдны

	

	Керка да сы гӧгӧрса йӧрсӧ биару юклан везъяс дорӧ йитӧм серти уджъяссӧ нуӧдӧны сёрнитчӧм серти3
	

	Керкаыс да сы гӧгӧрса йӧрыс меститчӧны инпас серти4
	


	Шыӧдчысь
	
	ОНВ
		
	Чужан кадпас
		
	Чужан ин
		
	Оланінлӧн инпас
		
	Овланінлӧн инпас
		
	Мортӧс эскӧдысь документ1
		
	Петкӧдлысь
	
	ОНВ
		
	Чужан кадпас
		
	Чужан ин
		
	Оланінлӧн инпас
		
	Овланінлӧн инпас
		
	Мортӧс эскӧдысь документ6
		
	Петкӧдлысьлысь уджмогъяссӧ эскӧдысь документ 
		
	Йитчан мыччӧдъяс
	
	Телефон7
	
	Электроннӧй пошта8
	

	   Примитӧм помшуӧм йылысь юӧртанног
   Ведомствоын
   УМШ
   Пошта пыр мӧдӧдӧмӧн
   Электроннӧй пошта инпас серти
Воан документъяс
№
Документлӧн ним
Лист лыд
Оригинал/копия
Колӧ бӧр сетны
1
, 6 Индыссьӧ серия, номер, коді да кор сетӧма
7 Индыссьӧ шыӧдчысьлӧн да петкӧдлысьлӧн телефонъясыс
8 Индыссьӧ шыӧдчысьлӧн да петкӧдлысьлӧн электроннӧй пошта инпасыс



Ме сета сӧгласлун субсидия сетӧмла шыӧдчӧмкӧд йитӧдын ме серти прӧверитан мероприятиеяс нуӧдӧм вылӧ да тайӧ медшӧр могъясын менсьым аспас видлалӧм вылӧ;
кӧсйыся видзны субсидия сьӧмсӧ медшӧр могъясын да мынтысян пӧрадок серти, кутшӧмӧс урчитӧма Биаруӧн помӧдз могмӧдӧм серти биару вылын уджалысь оборудование биару юклан вез дорӧ йитӧм (технологическӧя йитӧм) йылысь сёрнитчӧмлӧн типӧвӧй формаса 13 пунктӧн (Биару вылын уджалысь оборудование да капитальнӧя стрӧитан объектъяс биару юклан везъяс дорӧ йитан (технологическӧя йитан) да Россия Федерацияса Веськӧдлан котырлысь ӧткымын акт вынтӧмӧн лыддьӧм йылысь правилӧяс дорӧ 8 №-а содтӧд, мый вынсьӧдӧма Россия Федерацияса Веськӧдлан котырлӧн 2021 во 09.13 лунся 1547 №-а шуӧмӧн);
кӧсйыся локтан лунысь абу сёрджык юӧртны Шӧринӧ, кодӧс уполномочитӧма примитны субсидия сетӧм йылысь помшуӧмсӧ, лоӧмторъяслӧн кӧть-кутшӧм вежсьӧм йылысь, кутшӧмъяскӧд йитчӧма субсидия сетӧм вылӧ менам инӧдӧй, тайӧ заявление серти сыӧн помшуӧм примиттӧдз;
эскӧда, мый тӧдмаси субсидия сетан условиеясӧн да пӧрадокӧн, а сідзжӧ сійӧс сетӧмкӧд йитӧдын сьӧмсӧ бергӧдӧм серти кывкутана могӧн, эмӧсь кӧ татшӧм подувъяс:
- заявление сетӧмсянь субсидия сетӧм йылысь помшуӧм примиттӧдз периодӧ субсидия сетӧм вылӧ инӧд воштӧм;
- субсидия сьӧмсӧ абу торъя мог вылӧ видзӧм;
- Сёрнитчӧмсӧ дугӧдӧм;
- гражданинӧн абу збыль тӧдмӧгъяс да документъяс сетӧм.
Меным юӧртӧма сы йылысь, мый:
- сэк, кор эрдӧдӧма субсидия бергӧдӧм вылӧ подувъяссӧ, меным индӧм сьӧмсӧ колӧ бергӧдны Коми Республикаса сьӧмкудйӧ лӧсялана корӧм босьтан лунсянь сизим лун чӧжӧн;
- сэк, кор сьӧм бергӧдӧм йылысь тшӧктӧмсӧ индӧм кадколастӧ абу пӧртӧма олӧмӧ, найӧс перйӧны ёрд пӧрадокын.
	
	
	

	Кадпас
	
	Кырымпас/ОНВ


ГИЖСЬӦГ-УВЕДОМЛЕНИЕ
    Гр. ____________________________________________-лысь субсидия сетӧм вылӧ заявлениесӧ да документъяссӧ
____________________________________________________________________________________________
примитіс специалист: ________________________________________________________________________
                                               (кырымпас)                    (специалистлысь кырымпас гӧгӧрвоӧдӧм)
Сетӧм документ лыддьӧг:
	№ п/п
	Документлӧн ним
	Лист лыд
	Оригинал/копия
	Колӧ бӧр сетны

	
	
	
	
	

	
	
	
	
	

	
	
	
	
	

	
	
	
	
	


	Помшуӧм примитан кадколаст
	

	Йитчан телефон
	

	Уджалан кад
	


	Пасъян №
	Документ примитан кадпас
	Кырымпас (ов, инициалъяс)

	
	
	


�Эмбуралан инӧд, пайӧ босьтӧмӧн эмбуралан инӧд, ӧтувъя эмбуралан инӧд, оланпасӧн урчитӧм мукӧд инӧд – индыны коланасӧ.


�Индыссьӧ биару юклан организациялӧн нимыс, коді вӧчӧ олан керкасӧ биару юклан везъяс дорӧ йитӧм серти уджъяссӧ.


3 Индыссьӧ сёрнитчӧмлӧн № да сійӧс кырымалан кадпас.


4 Индыссьӧ олан жырлӧн инпас, кутшӧмӧс лоӧ йитӧма биару юклан везъяс дорӧ.





